
Tugann eagarthdiri agus udair Urscéalta na Gaeilge
faoi shraith ceisteanna tibhachtacha a chur agus a
threagairt: Cad iad na hudrscéalta is fearr, is tibhachtai,
agus is ldrnai sa Ghaeilge? Cad iad na hudrscéalta
Gaeilge ba chéir a bheith i mbéal an phobail agus i lar
an aonaigh chultirtha? Cad iad na hdrscéalta méra ar
chéir ddinn iad a léamh agus ar chéir ddinn staidéar
a dhéanamh orthu sna hollscoileanna? Cad dé a
bhfreagraionn canéin liteartha na n-trscéalta Gaeilge
san fhichiu haois?

Ba chun aghaidh a thabhairt ar cheisteanna den
chinedl seo a reichtiladh seiminedr ar an 23 agus 24
Aibredn 2015 i mBaile Atha Cliath ag Ollscoil Notre
Dame, i bpairt le Boston College, ina gceanndras
i gCearnég Mhuirfean. Tugadh cuireadh do chuig
scoldire dhéag a bheith pdirteach mar chainteoiri
aonair. Deineadh caibidil bhreise a chur leis an gcdig
chaint déag san thoilseachdn seo: alt fiorspéisidil le
Brian O Broin a phléann ceann de na hdrscéalta
Gaeilge is fearr riamh, An Dochtiir Athas (1995) le
Liam Mac Céil. Is iad na leabhair eile a bhain amach
an ‘liosta’ a luaitear mar sprioc ag an togra nd: Séadna
(1904) leis an Athair Peadar O Laoghaire; Deoraiocht
(1910) le Padraic O Conaire; Mo Bhealach Féin (1940)
le Seosamh Mac Grianna; An Béal Bocht (1941) le
Myles na gCopaleen; dhd shaothar le Miirtin )
Cadhain: Cré na Cille (1949) agus Fuioll Fuine (1969);
Néal Maidine agus Tine Oiche (1964) le Breandin ¢)
Doibhlin; Dé Luain (1966) le hEoghan O Tuairisc;
dhi leabhar le Diarmaid O Stilleabhéin: Caoin #i féin
(1967) agus An Uain Bheo (1968); dha leabhar le Alan
Titley: Méirscri na Treibhe (1978) agus An Fear Dina
(1993); Cuaifeach mo Lon Dubh Bui (1983) le Séamas
Mac Annaidh; Eagnairc le Padraig O Siadhail (1994);
agus Desiderius a Do (1995) le Padraig O Ciobhiin.

Ta dha aguisin ann a chuireann go mor leis an
leabhar. Sa chéad cheann, ‘An Cat i Lir na Canéna,
td an freagra a thug Darach O Scolaf ar an rogha a
deineadh. T4 taifead sa dara haguisin ar na hdrscéalta
Gaeilge a foilsiodh idir 1901 agus 2015. Ais
riluachmhar é seo a thégann ar liosta a thiomsaigh
Alan Titley da leabhar An tUrscéal Gaeilge (1991),
cé nach liosta lanchuimsitheach é, mar a mhinionn
na heagarthéiri féin. Cuireann an foilseachin seo le
leabhar ud Titley, le plé a ghin liostai ar nés ‘Liostai na
nDeich Leabhar Gaeilge is Fearr’, a foilsiodh in Foinse,
Combar agus Tuairisc.ie, agus agus le haisti éagsila
critice a foilsiodh le blianta beaga anuas. Seo againn
deis eolas nios mine a thdil ar chuid de na hadrscéalta
Gaeilge a pléadh né a luadh i bhfoilseachdin mar Z5e
Field Day Anthology of Irish Literature (1991, 2002),
Urscéalta Stairiiila na Gaeilge (1993) le Breandin
Delap, The Cambridge History of Irish Literature (2006)
agus sraith leabhar Philip O’Leary féin faoin bprés 6
aimsir na hAthbheochana i leith.

Beidh teannas i gcénai ann agus na leabhair ar cheart
iad a léamh seachas na leabhair a4 4 1éamh 4 gcur faoi
chaibidil. M4s i aidhm an leabhair ‘canéin liteartha
na n-urscéalta Gaeilge san thichid haois’ a shonrd,
braithim go mba chabhair ‘canéin’ a shainmhinid ar
bhealach nios cérasai agus na hathruithe atd ag teacht
ar dr dtuiscint ar ‘chanéin’ a phlé. Cuirtear an cheist:
cad iad na leabhair atd 1 lir an aonaigh chultdrtha’
n6 ‘i mbéal an phobail? Ach ni shainmhinitear na
téarmai seo nd ni phléitear iad. M4s ionann candin
agus urscéalta atd ar chldir ollscoile, mar a thugtar le
fios anseo, ni dhéantar iarracht sa réamhri an chandin
seo a rianadh go cérasach le fianaise ach oiread (faoi
mar a dhein Michedl Mac Craith (2000) in alt faoi

mhiineadh na nuathiliochta ag an trit leibhéal).

Mar sin féin, is cinnte go spreagfaidh an leabhar seo
athmhachnamh ar chldir ollscoile reatha. Agus gach
sean gur cinneadh crionna a bhi ann gan an iomarca
plé acaduil a dhéanamh ar an ngéarchéim mbheitifisice
is candin na Gaeilge ann (An bhfuil éinne ag scriobh?
An bhfuil éinne ag léamh?) agus, ina dit sin, tds
spreaguil soléite a chur le diospdireacht scolartha.

Seans nach miste candin a lua sula gceistitear
i agus sin go deimhin an sprioc a bhi ag an lucht
eagair. Tagraitear i réamhri Urscéalta na Gaeilge do
‘bhunliosta’a cuireadh i dtoll a chéile mar bhonn don
liosta urscéalta a bheadh mar dbhar na gcainteanna
comhdhila agus na n-alt téagartha a bhunéfai orthu.
Is amhlaidh a thdinig an liosta atd sa leabhar chun
cinn de réir a chéile tri phréiseas comhairliachdin
neamhfhoirmiuil. Ina dhiaidh sin, iarradh ar scoldiri
ar leith labhairt faoi cheann an duine de na téacsanna
a bhain an liosta sin amach.

Cé gur dbhar conspéide i gcénai a stidas mar
urscéal, t4 cdil ar leith ar Séadna leis an Athair Peadar
¢) Laoghaire. An dtuilleann an scéal seo — biodh sé
ina drscéal né ina chéirit ar scéal béaloideasa — 4it
i leabhar arb é a aidhm scothurscéalta na Gaeilge a
phlé? Bhi an rditeas de chuid Mark Twain a roghnaigh
na heagarthéiri mar bhrollach sigach dd réamhra £6s i
mo cheann agus mé ag tabhairt faoi aiste Alan Titley
ar Séadna: ‘It’s a classic... something that everyone
wants to have read and nobody wants to read’(9). Ach
niorbh fhada gur mhaolaigh ar m'amhras. Bhain an
gnathphléisiur Titlioch leis an alt dea-scriofa seo. Tus
neamhurramach: maionn Titley gurbh é Séadna ‘an
chéad scéal a chuir an cac trasna’ air (17). Meabhru
ar laochas mhuintir Chorcai: 1éadh an muinteoir
scoile a bhi ag Titley Séadna amach don rang agus
é seacht mbliana d’aois (17-18). Tugann Titley faoin
bplé ar bhealach criochndil soléite dea-ghiimarach.
Faighimid eolas ar 1éitheoiri Séadna: na Blascaodaigh,
Mac Piarais, Sedin Mac Mathidna agus ¢ sa bhunscoil,
sa mhednscoil agus san ollscoil. Faighimid treoir faoi
threagairt lucht critice ar an leabhar agus tagraitear
do léamha spéisitla eile a d’théadfai a dhéanambh.

Léireodh ‘1éamh bog-Mharxach féin ndr thainig

Séadna, na b’théidir an t-tidar féin, slan 6n dbharachas’
) M

(23). Luaitear eagran 1987 agus an plé a dhein Liam
Mac Mathina ar an scéal mar scéal idirndisiunta
béaloideasa (ba dheas nios mé eolais a fhdil faoin
eagran nua sin). Agus ansin cuireann Titley ceist

mhoér os dr gcomhair maidir leis an dadshlin a bhi
roimh an Athair Peadar agus Séadna 4 scriobh aige:
‘conas scéal fada, n6 urscéal féin, a dhéanamh as? (23)
T4 Titley sdreolach ar theoiric an urscéil (ni foldir gur
ghéill sé sa chogadh ud) ach ni bhodhraitear sinn ag
tranglam teoirice. Glactar leis go bhfuilimid eolach ar
‘an saol leathan fairsing’ (23) a theastaionn le hurscéal
a scriobh agus ar an bhforbairt a dhéantar san drscéal
ar na scéalta rémansaiochta. Scridaitear an easpa
cinnteachta faoi am agus 4it maidir le suiomh an
leabhair agus roghnaitear go cdiréiseach sleachta a
léirionn an snas a bhain le stil an Athar Peadar. Ni
bhactar le jécanna béiléagaracha agus cuireann an
plé cuimsitheach bonn slin di réir faoin tslais scoir:
‘Da bhtéadfadh daoine lasmuigh de Mhiscrai a gcuid
frith-Mhuscraiochais a thagaint lasmuigh den doras
agus Séadna 4 1éamh acu, thuigfeadh siad go raibh
seoid ina ldmhaibh acu’ (33).

Mis mé Titley i dTitley amhdin td sé faoi thri
sa leabhar seo mar td turscéal luath leis, Méirscri na
Treibhe 4 phlé ag Mairtin Coilféir agus saothar eile
leis, An Fear Ddna, taoi chaibidil ag Pl O Muiri. T4
saordid an iriseora ag baint le stil agus cur chuige Ui
Mhuiri. Molann sé Titley as carachtar inchreidte a
cheapadh do Mhuireadhach Albanach ) Dilaigh,
carachtar nach ndéanfadh sé ‘iontas duit d4 mbuailfed
leis i bPéirc an Chrécaigh’ (221). Aithnionn O Muiri
chomh maith go mbraitheann cuid de bhri trscéalta ar
thaithi na léitheoiri agus is deas mar a mheabhraionn
sé ddinn gur foilsiodh an leabhar seo, gona chuntais
ar bhraididlacht agus easpa maithitnais, trith a
raibh cogai ar sidl sa Mhedn-Oirthear agus cuimhne
ghléineach ag moérin Eireannach fés ar uafis na
dTriobléidi. Is diol spéise an tsli a dtugann Liam O
Dochartaigh aghaidh ar cheist seo ghlacadh Iéitheoiri
le leabhar agus é ag plé Mo Bhealach Féin tri bhithin
a thaithi féin mar léachtéir. I nDoire na dTriobléidi
d’aithin micléinn na cdinsi a thabharfadh ar charachtar
gabhail a bhealach féin; nior bhain an phrdinn chéanna
leis an geeist do mhic 1éinn Luimnigh. Agus cad faoi
Deoraioch? T4 an ceart ag lan O Caoimh nuair a deir
sé go mbaineann cuid de na téamai atd sa leabhar leis
an nuaré agus leis ‘an éiginnteacht, an scoiteacht, an
imn{ (47). Go deimhin féin is anseo in Eirinn anois
atd na himircigh chrdite agus b’'thit ddinn filleadh ar
leabhar seo na daonnachta.

Mar is dual dé, is scagadh cdiréiseach a dhéanann
Maiirtin Coilféir ar an tdrscéal a chum Titley faoi
chogadh Bhiafra, Meéirscri na Treibhe. Ach conas dul
i ngleic le saothar ar geall le ‘hionsai leantinach ar
chumas tuisceana an léitheora’ (192) an stil ann? Dar
le Coilféir go bhfuil an ‘foréigean neadaithe chomh
domhain sin san turscéal go bhféadfadh muid ¢é a
aithint i mbundamhna na teanga féin’ (192). T4 an
ceart chomh maith ag Coilféir a luann tuiscint Titley
ar an realpolitik sa Nigéir mar bhua eile de chuid
an urscéil (200). Chuirfi leis an bplé ar Méirscri na
Treibhe ach na sarshaothair Bhéarla a foilsiodh faoi
chogadh Bhiafra a chur sa mhed: Half of a Yellow Sun
(2006) le Chimamanda Ngozi Adichie, cuimhni cinn
Wole Soyinka 7he Man Died: Prison Notes (1972)
agus cuntas Chinua Acebe, There was a Country, A
Personal History of Biafra (2012), mar shampla. Diol
suntais go raibh leabhar Titley chun tosaigh ar chuid
mhaith de na cuntais a scriobhadh faoin gcogadh sin
agus nach leis an nGaeilge amhdin a bhaineann a
cheannrédaiocht.

Ti roinnt turscéalta anseo a bhfuil plé leathan
déanta orthu cheana, Deoraiocht, Mo Bhealach Féin,
An Béal Bocht agus Cré na Cille, mar shampla. Is
maith ann i geénai an cuntas gearr uileghabhalach
ar mhorshaothar aitheanta litriochta ach baineann
buanna breise ar leith le gach ceann de na hailt
a phléann na saothair aithniditla seo. Tugann )
Caoimh eolas rispéisitil ddinn maidir le cur chuige
ceapadoéireachta Ui Chonaire ina alt ar Deoraiocht. Is
amhlaidh go n-insiodh O Conaire an scéal a bhi 4
chumadh aige do chairde agus do stréinséiri araon
agus € ag déanambh turas na dtithe tdbhairne. Ciorann
O Caoimh impleachtai an chleachtais seo don trscéal
téin. Alt téagartha dushldnach ¢ seo. Is amhlaidh d’alt
Mhiire Ni Annrachdin ar Cré na Cille a tharraingionn
snditheanna scaipthe na critice le chéile ar bhealach
snasta inléite agus a thégann ar an geritic sin. Td
leabhair iomadla scriofa ar Myles na gCopaleen —
morleabhar Bhreanddin Ui Chonaire, Myles na Gaeilge
(1986) ina measc — ach éirionn le Caoimhin Mac
Giolla Léith plé urnua a dhéanamh ar ghnéithe de
An Béal Bocht, ‘Bildungsroman bréagbhrénach’ mar a
thugann sé air (64). Tugann Mac Giolla Léith aghaidh
ar an gcarachtar ‘An Cat Mara’ ar décha gurb ionann
é, dar leis, agus ‘Cat Marbh’ thocldir an Duinninigh,

frasa a chiallaionn tubaiste né drochrud. Ni éalajionn

tonéta Myles faoin gCat 6 shuile géara Mhic Giolla
Lé¢ith, fonéta a thrachtann ar an gcosulacht aisteach
idir an pictitir den Chat Mara agus ‘an tirin aoibhinn
is dachas duinn uile’ (72).

Téa criticeoiri a ndiongbhdla faighte ag an dé
shaothar thdbhachtacha de chuid Dhiarmada Ui
Shdilleabhdin a roghnaiodh don chnuasach seo, Caoin
ti féin agus An Uain Bheo. Diol machnaimh an plé
atd déanta ag Eamon O Cioséin agus Antain Mag
Shambhrdin ar na leabhair. Nil a thios agam, dfach, an
ngéillfinn ar fad nuair a deir Mag Shamhrdin go bhfuil
An Uain Bheo ‘ar na hiarrachtai annamha atd againn sa
Ghaeilge ar shaothar a shui i log an mhachnaimh agus
an dioscirsa faoi staid ointeolajfoch an duine’ (145).
Ni hannamh na hiarrachtai seo, anois ach go hiirithe,
faoi mar a mheabhraionn Gearéid Denvir ddinn ina
aiste sitd ar Desiderius a Dé le Padraig O Ciobhiin.
Dar le Denvir gurb ¢ ‘riocht seo na beatha inmhednaf’
priomhlathair an tsuntais in Desiderius a Dd, agus
liostdlann sé réamhtheachtai mar An Lomnochtin le
hEoghan O Tuairisc, Néal Maidine agus Tine Oiche le
hO Doibhlin agus Caoimhghin o) Cearnaigh le Liam
P. O Riain a foilsiodh chomh fada siar le 1913 (253
254). Agus é ag tagairt do thdbhachtan turais in drscéal
an Chiobhdnaigh, maionn Denvir gur ‘Oilithreacht
fin anam, sa tsainchiall Riorddnach a bhfuil a lorg
go laidir ar an ngné seo den urscéal, atd sa turas seo’
(257). Ar ndéigh, faoi mar a mheabhraionn Brian ¢)
Broin duinn ina alt sitd, ta an An Dochtiir Athas le
Liam Mac Céil fréamhaithe i dtuiscinti (agus, mar a
thugann O Broin le fios, mithuiscinti) na siocanailise.
Bua mér de chuid an ailt seo is ea a shoiléite agus atd
sé, ¢é sin agus criochnuilacht Ui Bhroin is ¢ ag cioradh
croi-dbhar an leabhair, dar leis: an tsiocanailis agus
na leideanna ata sa leabhar faoi mhianta folaithe na
gearachtar. T4 an ceart ag O Broin béim a chur ar
thoise Eorpach an leabhair, agus theastédh an dara
halt, seans, chun dul i ngleic go cuimsitheach leis an
ngné seo de An Dochtiiir Athas. Bheadh treoir go leor
le fail i saothar dialannaiochta Mhic Céil féin, Nozai
on Ldr: Dialann Mbantach (2002). Nil deireadh rdite
tés, mar sin, ach td faobhar ar dr ngoile. Ba bhred an
rud é chomh maith d4 bhfoilseofai taighde Thaddeus
Ui Bhuachalla ar an drscéal iar-nua-aoiseach, taighde
a luann O Broin (277).

Téa leabhar beathaisnéise scriofa ag Miirin Nic
Eoin faoi Eoghan O Tuairisc agus aisti critice faoina

shaothar. Ni ualach di mar sin an plé cuimsitheach
a thaightear ina halt ar Dé Luain agus léamha Ui
Thuairisc ar an Eiri Amach 4 bplé aici mar shndithe
de chuid na litriochta agus na staireagrafaiochta
araon. Agus aghaidh 4 tabhairt aici ar na ceisteanna
a tharraing criticeoiri éagsula anuas maidir le
bunthadhb an leabhair — an gi le heolas cilra a
bheith ag léitheoiri le bri a bhaint as — deir Nic Eoin
go neamhbhalbh gur mar gheall ar an inidchadh a
dhéanann an leabhar ‘ar aigne cheannairi an Eiri
Amach’agus ‘ar spéis an phobail léitheoireachta i scéal
an Eiri Amach a bheidh a sheasamh mar chlasaic ag
brath’ (111).

Bhi an léirmheastdir seo ar dhuine de thriar ban
(in éineacht le hEilis Ni Dhuibhne agus Michelle O
Riordan) a fuair cuireadh roinnt seachtaini roimh an
seiminedr bheith pdirteach i bpainéal a dhéanfadh
plé ar drscéalta na mban, mar aguisin leis na priomh-
chainteanna. Is amhlaidh gur tugadh faoi deara gur
urscéalta a scriobh fir amhdin a bhi roghnaithe go
nuige sin don phlé. Nil plé breise phainéal sin drscéalta
na mban sa leabhar seo agus is trua sin. Is maith an
rud ¢, dfach, gur thug lucht eagair an tseiminedir faoin
easpa trachtaireachta ar trscéalta le mnd a cheartd don
seiminedr féin. Aguisin ab ea an painéal agus ni raibh
urscéal né urscéalai mnd mar dbhar plé sna cainteanna
aonair. Shilfed, mar shampla, go dtuillfeadh saothar
Shiobhdn Ni Shuilleabhdin plé as féin. Beirt bhan
— Maiire Ni Annrachdin agus Mdirin Nic Eoin — ar
tugadh cuireadh déibh cainteanna aonair a thabhairt.
Ba mhaith an ni cothromas inscne (agus éagsilacht
aoise agus cilra) a bheith go ldidir ina n-aigne ag lucht
na Gaeilge 6 this agus togra ar bith 4 bheartd, biodh
téile né leabhar né cnuasach né comhdhiil i geeist. Sa
chds dirithe seo, is fior, dar ndéigh, gur fir is mé a thug
faoi urscéalta Gaeilge a scriobh san thichid haois.

Ghlac na heagarthéiri cinneadh an liosta a
theorannd agus plé a dhéanamh ar durscéalta 6n
bhfichit haois amhdin. An féidir aghaidh a thabhairt
ar ‘na hurscéalta moéra ar choéir dainn iad a léamh’
in uireasa urscéalta a foilsiodh le fiche bliain anuas?
Figann an cinneadh eagarthdireachta seo go bhfuil
trscéalta rishuimitla le Diarmaid O Gréinne, Darach
O Scolai, Daithi O Muiri, M4ire Mhac an tSaoi, gan
ach samplai finacha a lua, ar lir 6 liosta na ndea-
leabhar. Mis céir duinn bheith eolach ar an litriocht

chomhaimseartha, is 1éir go mbaineann prédinn lena

leithéid de leabhar treorach a chur ar féil agus is maith
ann Urscéalta na Gaeilge mar eiseamldir agus mar
spreagadh.

Moladh coinniollach seachas ardmholadh a thugtar
do scata urscéalta in aisti an chnuasaigh seo. Aithnionn
udair éagsila nach bhfuil an t-trscéal, an ‘chlasaic’atd
faoi thracht acu féin, gan locht, gan lochtanna méra
fid. Dearbhaitear gur mar gheall ar an nochtadh a
dhéantar sa leabhar ar aigne an scribhneora né ar
thorbairt an scribhneora né ar shaothri na teanga is
fid an leabhar a léamh. Braithim go bhfuil Siondrém
Stockholm éigin le brath ar an teannas seo idir an liosta
agus an breithiGnas critice. Faightear rditis 6 scata
léirmheastéiri a léirionn drochamhras faoin leabhar
atd mar dbhar plé acu. Féach an leithscéal a dhéanann
Mag Shambhridin faoi na lochtanna a thaigheann sé ar
scribhneoireacht Dhiarmada Ui Shuilleabhdin in An
Uain Bheo:

Thum sé sa sruth i dtélamh, dfach, agus murar
shroich sé an port thall slin gach uair i ngnéthai
teanga, n6 mura bhfuil gach ponc d4 mhachnamh
soiléir saothraithe, nil sé ar a chonldn féin da
thairbhe sin de mar is é 4r ndicheall uilig é i
laethanta deiridh seo an traidisidin oirirc, le linn
réimeanna na teanga a bheith ag ciingi agus an
cruinneas a bheith ag trd (158).

Tar éis d6 a rd gur four de force an leabhar géilleann
Mag Shamhrdin go bhfuil prés Ui Shuilleabhdin
‘cinedl trom’ ‘thall is abhus’ (158).

Bionn Gréagéir O Duill dian go maith ar Eagnairc,
sa chaoi agus go gceapfd uaireanta gurbh fhearr dé
féin a urscéal féin a scriobh ar Dhomhnach na Fola.
Luann sé ‘bearnai’ sa phlota a fhigann ‘poill mhéra
ar bhailiocht an chuntais’ (236). Ar na bearnai seo ti
lion ard agus tionchar domhain na bpdisti agus ‘bra
agus strus airgid’ (236-237), gnéithe a bhi larnach
in Eirinn na n-ochtéidi, dar leis, agus ar chéir déibh
bheith i leabhar Ui Shiadhail da réir. Locht eile ar
réalachas an leabhair, dar leis, ‘gur beag an phdirt
atd ag an mhdthair, ag bean mhednaosta ar bith san
urscéal seo’ (238). Ansin faigheann sé locht ar an
gcomhrd a bhfuil an iomarca de ‘bhlocanna méra, de
pharagrafanna fada préis’ann (235). Agus ina dhiaidh
sin féin, ar chdiseanna eile: ‘Is cui Eagnairc sa liosta
seo de shar-urscéalta na Gaeilge’ (245).

Ni chuireann Feargal O Béarra aon thiacail ann san
alt atd aige ar Fuioll Fuine leis an gCadhnach:

Ni dochar an cheist a chur ar ceart € a direamh ar
chanéin na n-urscéalta Gaeilge ach is faoi lucht
tiomsaithe na candine, seachas faoin lucht léite sin
— nach ann déibh i nddirire (faraor) — a chinneadh

cd dual da dé (176).

T an leabhar ‘dushlinacly, teastaionn ‘foighne.” T4
‘lochtanna air mar ealain’ agus td ‘léitheoiri ann nach
mbeadh de mheas acu ar Fuioll Fuine ach mar cheann
eile de “gloom-infested projections” Ui Chadhain’
(176). (Faighimid amach i bhfonéta gurbh é PJ.
Madden a d’dsdid an frésa ‘gloom-infested projections’
i leith an Chadhnaigh i léirmheas ar Cois Caoldire sa
bhliain 1953).

Braithim go bhfuil nios mé den cheisti nd den
dearbhu candna ar sidl ag cuid de lucht scriofa ailt
an chnuasaigh seo — déd n-ainneoin féin uaireanta.
Rud iontach é seo ach is rud difridil é le tiomsu
liosta de scothurscéalta na tréimhse 1900-2000, an
aidhm thosaigh a luaitear go sonrach don leabhar
sa réamhra. Is ait an rud é, mar shampla, Eamon O
Ciosdin a bheith ag nochtadh na tuairime medite
gur fearr ddrscéal Maeldiin na Caoin tii féin cé gurbh
¢ Cavin ti féin atd mar dbhar plé aige ina alt (138-
139). Toradh an mhiréir seo ar bhearna idir aidhm
an leabhair (liosta na ‘sarleabhar’) agus an cur chuige
a d’thag ndrbh iad lucht scriofa na n-alt a dhein an
roghnd ar na leabhair a bhi faoi chaibidil acu féin.

Minionn na heagarthdiri ag tds an leabhair nach
‘liosta deifnideach’ an liosta atd cruthaithe acu. Is
amhlaidh is mian leo ‘ceisteanna a tharraingt anuas
agus dushldn phobal na Gaeilge a thabhairt easaontd
leis an rogha a deineadh agus a rogha féin a dhéanamh’
(15). T4 éirithe go seoigh leo sa chuspdir sin, mar
is fada 6 chuir mé an oiread suime i bhfoilseachdn.
Fia agus miréir dirithe ann idir aidhm agus 4bhar,
is cinnte gur bailitichdn luachmhar ¢ seo a chuirfear
teasta le leabharliostai lucht ollscoile agus a bheidh ina
threoir ag gnathléitheoiri diograiseacha. Tdimid faoi
chomaoin mhér ag lucht eagair agus lucht urraithe na
comhdhila, ag na heagarthdiri agus ag lucht scriofa
na n-alt. Meallfaidh an treoir agus na hathléamha
atd le fail sna hailt éagsila léitheoiri nua chuig an-
chuid de na seanchlasaici. Beidh Urscéalta na Gaeilge

ina ldmhleabhar ag na daoine sin ar doicheallach
deacair leo cuid de dhea-leabhair na Gaeilge agus
beidh an admhdil a dhéanann cuid de na criticeoiri
ar na lochtanna atd ar leabhair dirithe mar abhar
s6ldis ag na ‘léitheoiri’ amhrasacha sin. Agus cuirfear
daoine ag diospéireacht faoi leabhair atd léite acu
agus nach bhfuil aon chaint orthu anseo. Cuireann
na heagarthéiri féin an cheist ar chéir liosta eile de
leabhair phléisiartha na Gaeilge a thionscnambh.
Cuireann ‘freagra’ Dharach Ui Scolai ar an liosta
sardrscéalta go mor leis an leabhar seo. Is sa fthreagra
seo agus i gcuid de na hailt eile sa leabhar a thugtar faoi
na cruacheisteanna maidir le nadir agus impleachtai
canéna. Ciorann O Scolai na toscai a bhionn ann agus
leabhar 4 chur chun cinn mar shaothar canénda. T4
an ceart ag O Scolai go bhfuil an liosta atd curtha
chun cinn in Urscéalta na Gaeilge ‘claonta rémhor i
dtreo riachtanaisi ollscoile’ (285). D4 bhfégfai faoin
ngndthphobal tdbhacht agus taitneamh urscéalta a
phléis cinnte go mbeadh Swi/ /e Breith (1983) le Padraig
Standdn, mar shampla, ar pé liosta a ghinfi. Urscéal
¢ ‘a rinne tuar agus tairngreacht ar mhoércheisteanna
cealgacha conspéideacha a gcaithfi solas glé orthu in
Eirinn sna blianta ina dhiaidh sin’ (199), faoi mar a
mheabhraionn Pidraig O Siadhail ddinn infer alia ina
alt faoi Cuaifeach mo Lon Dubh Bui. Ba mhé tébhacht
agus tionchar Suil/ /e Breith na scata de na leabhair
a thaigheann imprimatur na canéna anseo, agus is
leabhar soléite €, leabhar pléisiartha. Cé go luaitear in
alt Ui Scolai gur socraiodh Lig Sinn i gCathi (1976)
le Breandin O hEithir a chur leis an ‘liosta’, nil aon
alt anseo faoin leabhar sin a raibh an oiread téra air
ag léitheoiri. Ni chuireann O Scolai aon fhiacail sa
mhéid atd le rd aige faoin taitneamh a thugann lucht
acaddil do shaothair dhushlinacha: ‘Agus nuair
a chloisim duine ag labhairt ar stil “dhdshldnach”
(amhail is gur bua a bhi ann), is ionduil gur teip i
gceardaiocht na scribhneoireachta a thuigimse leis
sin’ (285). Cdineann sé ‘prés trom amscai’ Eagnaz'rc
agus tuairimionn gur roghnaiodh an leabhar sin mar
go dtabharfadh sé seans do lucht léinn an cogadh
sa Tuaisceart a phlé (286). T4 cdis ann go mbionn
urscéalta lochtacha ar na cldir ollscoile: roghnaitear
leabhair, dar le hO Scolai, mar go dtagann siad le téis
léachtéiri, bionn boscai le ticedil (186). Braitheann
sé gur mar gheall ar jarchoilineachas a bheith sa
bhfaisean a roghnaiodh Meéirscri na Treibhe, seachas

saothair eile de chuid Titley atd nios fuinte, dar leis.
Agus ni ghéilleann sé gur leor piosa fada ficsin mar
shlat tomhais ar cad is urscéal ann; is mar ‘sheanmoir
né mar aiste phréis’ a d’aireodh sé Néa/ Maidine agus
Tine Oiche, mar shampla. Ar ndéigh, tuigimid ¢ alt
Thaidhg Ui Dhashldine faoin leabhar dlainn sin
go bhfuil an t-amhras céanna ar an ddar Breandin
O Doibhlin faoin sednra lena mbaineann a leabhar.
Déanann O Dushliine argéint mhealltach faoi
thibhacht theachtaireacht déchais Néal/ Maidine agus
Tine Oiche ‘do ghliin 6g na linne seo’ (103-105).
Gldin 6g a linne féin ba chids le Séamas Mac
Annaidh, faoi mar a mheabhraitear ddinn in alt Ui

Shiadhail faoi Cuaifeach mo Lon Dubh Bui:

When I was writing, I said to myself, ‘What sort of
a book would I like to read?’ Often in university I
did read some exciting things in Irish, but an awful
lot of it was fairly staid. We were reading a lot of the
texts for their linguistic rather than for their literary
value, so I said, ‘Come on, let’s blow this away. Let’s
have a bit of fun with this, let’s think of a book

my contemporaries would like to read.”That’s the
way Cuaifeach mo Lon Dubh Bui came about (Mac
Annaidh 2012: 101, luaite ag O Siadhail 2017: 211).

Is mér idir ‘leabhar ar chéir é a léamh’ na canéna
agus ‘What sort of a book would I like to read’ Mhic
Annaidh. Ach d¢irigh le Mac Annaidh an di thrd
seo a threastal. Cé go gcreideann O Siadhail gur
bhain Cuaifeach mo Lon Dubh Bui ‘casadh Gr nualach’
as traidisiun na Gaeilge, aithnionn sé chomh maith
gur earra annamh an leabhar, leabhar treascrach a
thaitin le gnathléitheoiri. Nil aon amhras orm tar
éis athchuairt a thabhairt ar Cuaifeach mo Lon Dubh
Bui i dteannta an léirmheastéra ghroi seo go bhfuil
dit tuillte ag leabhar Mhic Annaidh ar chldir cdrsai
ollscoile agus ar sheilfeanna daoine macénta.

Mar a liriodh sa phlé briomhar a lean an
chomhdhidil féin, nil teora leis na ceisteanna a
tharraingionn an ‘liosta’ agus tuairimi na gcainteoir{
anuas. Mids acmhainn fhiintach do léitheoiri an
réamhrd spreagdil agus gach alt ar leith de chuid
Urscéalta na Gaeilge, is mé ceist eile a ghineann an
leabhar mar aonad. I roinnt de na hailt, di theabhas
iad, déantar feabhas leabhair a mheas tri fhrima scéal
thorbairt na nua-litriochta Gaeilge agus frima ‘phobal

na Gaeilge’ 4 Usdid mar shlat tomhais. An leor ¢ seo?
Ta 125 bliain den Athbheochan curtha dinn. An g
tés ‘an teanga’ agus forbairt ar thraidisitin litriochta
na Gaeilge a bheith chun tosaigh ar chdiliochtai
eile né eiseamldiri eile? Cén fith a bpléifi urscéalta
na Gaeilge ina gcdiliocht mar urscéalta Gaeilge do
phobal na Gaeilge seachas iad a phlé ina gcdiliocht
mar Grscéalta per se? An raibh cuid d’urscéalaithe na
haoise seo caite gafa i ngaiste athbheochana teanga?
An raibh cuid de na criticeoiri gafa sa lion céanna, an
gaiste is Athbheochan ann? An amhlaidh gur 1éigh
Nach

ait gur dha shednra ar leith iad clasaici na Gaeilge

scribhneoiri na Gaeilge an iomarca Freud?

agus leabhair phléisiurtha na Gaeilge? An bhfuil na
leabhair mhichearta ar chldir ollscoile?

Is iontach go bhfuil tds curtha le diospéireacht ag
an leabhar spreaguil seo. Deineadh craoladh ar na
cainteanna aonair a tugadh ar Raidié na Gaeltachta
sa bhliain 2018 agus ba chéir anois Urscéalta na
Gaeilge a bheith ar sheilf aon duine a chuireann
spéis i nualitriocht na Gaeilge. ‘Bimis ag caint agus
ag moladh na leabhar’ comhairle na n-eagarthéiri
orainn (15). N4 bimis ag moladh: bimis ag cur agus
ag ctiteamh.

Roisin Ni Ghairbhi
Coldiste Mhuire gan Smadl, Luimneach

